
Nye oppslysingar vedk. budsjettet 

Korrigert eigendel for tilskot til ressurskrevjande tenester. 
Statsforvaltaren i Vestland korrigerer PU-verdien, som er ein del av eigendelen til dette 
tilskotet, opp med 70 000,- per brukar. Dette fører til at tilskotet me kjem til å få vert 
441 000,- mindre enn budsjettert. 
 
Havbruksfond 
Utbetalinga i 2025 var første gong me berre fekk utbetalt produksjonsavgift etter nytt 
regelverk. Produksjonsavgifta er den årlege utbetalinga av Havbruksfondet. Denne er forventa å 
vera stabil. Utbetalinga var på kr 4 086 767,85. Det er budsjettert med 3,9 mill. årleg for denne 
inntekta. 
 
Tilleggsreserve – lokale forhandlingar 2025 
Det er budsjettert med 1,21 mill. i årlege utgifter som følgje av lokale forhandlingar 2025. Når 
det aller meste av lokalt oppgjer er i hamn, er utgiftene berekna til 1 585 000,-. Årslønsvekst 
ligg på om lag 4,5 % mot 4,4 % i sentralt oppgjer. Her må det også tas med at 
rekrutteringstiltak har hatt ein viss lønsdrivande effekt. 
 
Politisk forhandlingsutval har fastsett ny løn til kommunedirektør, ny løn vart fastsett med 
verknad frå 1.5.2025 til kr. 1.320.000,- 
 
Bemanning i barnehagar – ferieveke 
Det er ligg inne eit ønskt tiltak knytt til 5. ferieveke i barnehagar, tiltaket er ikkje prioritert. Ut 
frå at det er kome munnleg spørsmål om dette svarar me kort kring det. 
 
I høve generell bemanning ligg barnehagane om lag på bemannings- og pedagognorm. For dei 
kommunale barnehagane er status slik for siste innrapporterte tal: 
 
 
Barnehage Barn per tilsett Barn per bhg. Lærar 

Dåfjorden naturbarnehage 3,3 20 

Fitjar naturbarnehage 5,6 12 

Svingen barnehage 6 14 
 
Dåfjorden naturbarnehage ligg heilt naturleg over bemanningsnorm. Svingen barnehage ligg 
akkurat på norm både i høve til pedagogdekning og tal på tilsette per barn. 



 
Estimat for dekking av 5. ferieveke er om lag kr. 45.000,- for barnehagane under eitt. Dette 
krev framleis at ferie vert planlagt inn mot tidsrom der det er færre barn i barnehagen. Det som 
ligg i ønskt tiltak er at det vert hente inn vikar for alt feriefråvær.    
 
 
 
 
Med helsing  
 
 
Steinar Dalland 
kommunedirektør 
 
 
 
 
 
  

 
 
 


